
O VAU TE TAI
Mai te tau a uiui mai
To ù vairaa
Ohù aè te ao nei
Te vai noa nei â vau
Rahùhia vau
Ei vairaa no te ora.

Teretereraa vau
Na te mau fauraô rau

Oaoaraa na te ravaai
Teoteoraa na te Ihitai
Hopuraa
Na te mau tama.

I te tau O te mau tupuna
E amo vaà hara vau
Na te Nûnaa Mâôhi
Tamâ Marae
Rapaau mai
Tunù maà.

I mutaà roa iho
E haàmorihia na vau

Pehepehe faàtenihia
E te mau Rohi Pehe
Pariparihia
E te Orero.

-V'

la fafati au noa
To ù mau are

I nià i te one tahatai
Te herehere m
Te taureàreà e te potii
I raro aè i te avaè ati ra.

Aue ua viivii au i teie nei
Faàruèraa ino na te taata
Te mou atu râ te ora

I roto ià ù
Aue tura hoi e !

Te mauiui nei au
No oe e te taata
la mou hoi te ora

I roto ia ù râ
To oe atoà ia hopeà
A heeee !

Aita oe e manaô râ e

Atire. Atire na

Te hamani ino ia ù
To oe ora

A here ia ù to oe tauati

